
Zipriztinduta. Kolore biziz zi-
priztinduta heldu zaigu uda-
berria, eta naturari keinu
eginez, hamaika konbina-

zioz jantzita. Moda joerek hartuko di-
tuzte kaleak, material eta forma des-
berdinekin jantzitakoek. Orrazkera
klasikoenek eta ausartenek, makillaje
naturalek eta sofistikatuek. 2023ko
udaberri-udarako proposamenak asko
dira, asko eta askotarikoak, bakoitzak
hobetoen datorkiona aukeratzeko
nahi beste aukera izan ditzan. Gida ho-
netan, moda, estilo eta edertasuneko
azken joerak jaso ditu HITZAk, sekto-
reko profesionalen laguntzarekin. 

Tradizioaren arabera, abendu hasie-
ran, Pantone Kolore Institutuak
etorkizunerako iragarpena egiten
du eta hurrengo urteko tonurik
ezagunena zehazten du. Emaitza
gorri kolore aberatsa izan zen, Viva

Magenta izena duena. Adituen arabera, tonu
hau bereziki ezaguna izango da 2023an:
«Ezohiko gorri bat ezohiko garai baterako» bezala deskriba-
tzen du markak. Arrosa sakon bizia da, morea eta gorri tonu
ukituak dituena. Aurtengo kolore aukerak sormen esperi-
mentazioarekiko interes «errebeldea» islatzen du. 

Arropetan, kosmetikako apaingarrietan edota makillaje eta manikuretan erabili
daiteke. Viva Magenta beste kolore batzuekin konbinatu daiteke, itxura des-
berdinak lortzeko.

Azentu distiratsua: Viva Magenta tonu sofistikatuegia da armairuko oinarrizko
kolorea izateko. Horregatik, merezi du modu dosifikatuan sartzea. Irtenbide
onena litzateke lehen aldiz Magenta koloreko osagarri bat erostea, zure egu-
neroko itxuraren azentu distiratsua bihurtuko dena.

Zuriarekin:2023ko joera globaletako bat blusa zuri sinple baten eta gona do-
toren baten konbinazioa da. Anima zaitez blusa edo alkandora zuri bat Viva
Magenta koloreko gona batekin konbinatzera.

Beltzarekin: Viva Magenta azentu handiegia da, beraz, ezi-
nezkoa da kolore akromatikoekin itzaltzea. Beraz, Magentak
beltzarekin parekatuta ere, ez du saturazioa galtzen.

Arrosarekin:Horrelako jantziak kolore-blokearen teknika erabiliz egiten dira.
Aukera ona da arrosa eta Magenta hirugarren tonu batekin konbinatzea, modu
honetan jantzi oso nabarmen eta interesgarria lortzeko.

Laranja: Konbinazio hau modazale ausart eta seguruenentzat da. Ziur ez zarela
jendetzaren artean galduko!

Ezpainetakoak:Magenta kolorea kosmetikoetan ere aurkitu daiteke. Baliteke
Viva Magenta hutsa oraindik ez aurkitzea, baina tonuak hurbil daude. Hala ere,
garrantzitsua da zure azalaren eta ezpainen kolorea kontuan hartzea aukera-
keta egiterakoan.

Itzalak:Aukera eder eta erakargarriak aurkitu daitezke itzalen artean. Marraztu
geziak edo fokatu bekainetan. Aukeratu itzal distiratsuagoak.

Ilea: Hausartenentzat egindako kolorea da Viva Magenta, eta ile-sorta batzuk
koloreztatuta, arreta deituko duzu.

Viva Magenta



“irizpideetariko bat, 
euskaraz soilik egitea da, 

gure hizkuntza, 
kultura eta ondarea 
aitzinean emanez”

SARA (LAPURDI)
55-9857175

www.ezkexa.eus
denda@ezkexa.eus

Nola sortu zen Ez Kexa marka?
2016an sortu zen ofizialki Ez Kexa jantzi-marka, bi
lagunen eskutik: Frantxoa Usandisaga (Itsasu)
eta Jon Paterne (Sara). Baina lehenagotik Fran-
txoak zuen marka sortuta, soilik lagunentzat, tal-
de txikian eramateko zerbait. Jonek Frantxoa-
ren marrazkiak biziki gustukoak izanik, harenga-
na jo zuen, eta Ez Kexa ofizialki zabaltzea erabaki
zuten. 

Zein motako arropa saltzen duzue?
Gure produktu «nagusia» kamiseta izanik ere,
gure eskaintza gero eta zabalagoa izatea dugu
helburu. Hain zuzen, izerditakoak ere egiten di-
tugu, paltoak, kasketak, txanoak... Kamiseta guz-
tiak kotoi organikoz eginak dira. Serigrafia eta
bukatze lanak Euskal Herrian egiten ditugu, gure
xedea baita ahal dugun guzia hemen egitea.

Arropaz aparte, zerbait gehiago saltzen du-
zue?
Nahiz eta arropa izan gehienik saltzen duguna,
zakuak, zakutxoak, esku botilak eta beste ere
saltzen ditugu. 

Koloreei dagokienez, zein izango dira udabe-
rri-udan erabili behar dituzuen kolorerik naba-
rienak?
Aurten, udaberri-udako bilduma koloretsua izan-
go da! Kolore goxoak sartu ditugu, baina oinarriz-
ko koloreak ere atxiki ditugu, urdin iluna, adibidez.
Zaindu gure webgunea, laster ikusiko duzue bil-
duma berria!

Zein xede talderi daude zuzenduta saltzen di-
tuzuen arropak?
Ez Kexaren berezitasuna hau da: euskal kultura oi-
narritzat hartuz, umorea eta zentzubitasuna naha-
siz, mezu subliminalak hedatzea, bakoitzak bere
gisara interpreta ditzakeenak. Ondorioz, bakoi-
tzak berea atzeman dezake.

Bereziki zeini zuzenduta daude zuen arropak?
Gizonentzat nagusiki baldin bada ere, emakume-
ak eta haurrak ez ditugu ahazten. Euskal Herria eta
euskara maite duen orori zuzenduta daude gure
jantziak. Ez Kexak ironia erabiltzen du eta kontrako
elementuak elkar lotzen ditu: Shangai eta Itsasu,
Daft Punk eta txistulariak, Black Panthers eta bertso-

FRANTXOA USANDISAGA (Itsasu)
ETA JON PATERNE (Sara)

EZKEXA JANTZIAK 

laritza, besteak beste. Beste ezaugarrietako bat hau da:
folkloreari buru egitea kontrasteak kitziatuz.

Zein da arropak diseinatzeko prozesua?
Diseinuei dagokienez, Frantxoa da taldeko artista! Aktua-
litatean oinarritzen da, gure ohituretan, gure kulturan, eta
hortik ateratzen du marrazkia. Beste batek ideia bat baldin
badu, Frantxoari aipatzen dio, eta hark gauzatzen du! On-
dotik, taldean aztertzen ditugu diseinuak, inguruko lagu-
nei ere erakusten dizkiegu haien iritzia biltzeko. 

Euskarak ere presentzia nabaria du zuen arropetan?
Bistan dena! Gure irizpideetarik bat, euskaraz soilik egitea
da, gure hizkuntza, kultura eta ondarea aitzinean emanez!

EZ KEXA 
(SARA]

Milaka      aukera 

2023ko udaberri-
udako denboral-
dian 90eko harma-
kadara bueltatuko
gara, eta estilo klasi-
ko horiek kaleetatik

ikusiko ditugu berriz ere. Denbo-
raldi honetan milaka konbinazio
ikusiko ditugu, zure itxura ahalik
eta hoberen osatzeko. Hemen di-
tuzu zenbait joera zerrendatuta.



Galtza bakeroak.Galtza bakeroak beharrezkoak dira 2023an modara joateko, motzak, luzeak, puska-
tuak, zabalak eta edozein urdin kolorekoak. Baina galtza bakero zabalak eta gerri altukoak izango dira
gehien ikusiko direnak. Jeans-ak joera klasikora bueltatuko dira aurten. Galtza bakeroak gure armairuko
arropa unibertsala dira, denok ditugu gutxienez pare bat etxean. Horrez gain, edozein denboral-
ditan janzteko aproposak dira.

Zimurtutako arropa.Denboraldi honetan ez gara arropa lisatzeaz arduratu behar. Zimurtu-
tako arropa joera da 2023an, batez ere look informaletan erabiltzeko. Jertseak, kamisetak,
galtzak... denetariko arropak erabili daitezke gustukoa duzun look-a lortu arte.

Gotikoa.Estetika gotikoak indarrarekin joko du 2023an. Arropa guztia beltza izatean datza joera
hau. Eguneroko look-a aldatzeko oso aukera ona da. Horrez gain, oso zaila da arropa beltza
gaizki gelditzea.

Oversize.Handiak diren arropak aurreko denboraldietan modan zeuden dagoeneko, baina
2023an indar handiagoarekin sartuko dira. Kamisetak, jertseak, gonak, soinekoak, arropa denek
balio dute oversize-a erabiltzeko. Edozer gauzarekin konbinatu daiteke eta estilo informalago
bat lortuko duzu horrelako arropak janzten badituzu.

Udako soinekoak.Urtero bezala, udako soinekoek moda izaten jarraituko dute. Oihal des-
berdinetako soinekoak erabiliko dira eta sandalia edo oinetakoekin konbinatu ahalko dira. Uda-
ko soinekoen estilo eta mota asko daudenez, zeuri gehien gustatzen zaizun estilora jo, denak
ondo baino hobeto gelditzen dira eta.



Kolore
betean

Modako diseina-
tzaileek urtero
aldatzen dituzte
joerak, baina ba-
daude beste
denboraldieta-

ko jantzi batzuk finkatu eta protagonis-
moa lortzen hasi direnak.

Kiroletako arropak indarra irabazten jarraitzen du,
eta gaur egun edozein arroparekin konbinatu dai-
teke. Hala ere, koloreak jarraitzen du protagonista
izaten. Kolore biziekin osatutako look-ak geroz eta
gehiago ikusten dira. Osagarriak ere kontuan hartu
beharko dira zure look-a guztiz osatzeko. 

Hemen daude 2023an gehien erabiliko diren gizo-
nezkoen arropak:

Kanpai formako galtzak. Galtza estilo hau aspal-
dian egon zen modan, eta azkenengo bi urteetan
berriz ere modan jarri da. 2023an ere modan ego-
ten jarraituko dute. Kanpai formako galtzak mota eta
estilo askotako kamisetekin konbinatu daitezke, eta
janzten dituen pertsonak altuagoa emango du.

Zeharkako poltsa. Zeharkako poltsak aspalditik
egon dira modan emakumezkoei dagokienez,
eta joera hau gizonezkoan modara iritsi da 2023an.
Oso praktikoak dira baina, horrez gain, estiloa gehi-
tzen diote zure jantziari. Edozer arropakin kobina-
tzen dute, jertseak, kamisetak, galtza motzak edo
galtza luzeekin. 

Kateak. Kateak sartu eta atera egiten dira gizonez-
koen modatik, eta 2023an badirudi indarrarekin sar-
tu behar direla. Oso moldakorrak dira, eta janzkera
formal zein informalarekin primeran kobinatzen
dute. Konbinatzeko errazak direnez, arropa des-
berdinak probatu ditzakezu, nahi duzun estilora
moldatu arte.

Koadrodun alkando-
rak. Alkandora mota
hau atenporala da,
baina 2023an per-
tsona asko ikusiko
ditugu horrelako
alkandorekin. Jantzi
formal eta informa-
lekin konbinatu dai-
tezke eta, horrez
gain, estilo eta kolore
askoko karratuak dau-
de, edozein arropare-
kin kobinatu ahal izateko.

Cargo motako galtzak.
Bueltan dago 90eko hamar-
kadako moda. Cargo motako
galtzak ez dira jantzi formalenak
baina, oraingoan, modu sofistika-
tuago batean erabiltzen dira. Bla-
zer-ak eta bota edo oinetako do-
toreagoak jantzita, itxura sofistikatu
bat lortuko da. Kiroletako oineta-
koak eta oversizekamiseta bat jan-
tziz gero, look informalago bat lortu-
ko duzu.



Zergatik erabaki zenuen arropa denda bat ire-
kitzea?
Txikitatik nuen ideia bat zen. Hasieran, webgune
bat izan nuen, eta bertan azaltzen nuen nola sartu
nintzen modako munduan. Haurtzaroko amets
bat zen, eta arropa denda bat sortzeko prestatu
nintzen. Gauzak egiten trebatu nintzen, arropa
dendatan lan egin nuen eta, gero, nire arropa
denda propioa ireki nuen, orain dela 32 urte. Den-
da 19 urterekin ireki nuen, eta prozesu bat izan
nuen denda ireki arte.

Zeini bideratuta dago saltzen duzun arropa?
Andre gazteei bideratutako arropa da. Hemen
italiar markak soilik saltzen ditut, eta neurri guztie-
tako arropak daude, neurri txikienetik handiene-
ra. 34 neurritik 56-60 neurrira arteko arropak sal-
tzen ditugu.

Zein arropa mota uste duzu izango dela uda-
berri-udako bildumako salduena?
Saltzearena oso erlatiboa da. Egun batean gauza
bat saltzen da, beste batean, beste bat. Beti sal-
tzen da ekartzen duzun produktua, baina ez da
ezer espezifikoa. Moda joerak jarraitu behar dira
eta, aurten, koloreengatik apustu egingo da. Ez
da ilunen urte bat eta, beraz, jendeak kolorea
eramango du.

Arropaz gain, dendan osagarriak ere baditu-
zue, ezta?
Hala da. Osagarriak saltzen ditugu, batez ere,
poltsak eta oinetakoak.

Kalitatezko produktuen aldeko apustua egi-
ten duzue.
Guk defendatzen duguna eta defendatzen ja-
rraitu nahi duguna, horixe da, kalitatezko produk-
tua. Lau marka saltzen ditugu, Diana Gallesi, Liu.Jo
eta Elena Miró marka Italiarrak eta Tous marka kata-
lana, eta marka horiek kalitatezkoak dira. Eta den-
da zerbaitengatik ezaguna bada, kalitatezko
produktuak saltzen ditugulako da.

Jendeak ezagutzen ditu dendan saltzen ditu-
dan markak. 
Beraiek badakite zein marka ditudan. Garrantzi-
tsua da jendeak jakitea zein marka ditudan den-
dan, irudia ematen dutelako.

Urkieta kalea, 8
GERNIKA-LUMO

94-625 59 532

ASPURU MODA

“italiar markak soilik 
saltzen ditut, eta neurri 
guztietako arropak daude”

Nolako bezeroak dituzue?
Oso bezero leialak ditugu. Dendara etortzen den
jendea oso esker onekoa da. Bertan lagundu eta
aholkatu egiten dugu. Euskal Herriko herri askotatik
etortzen da jendea, ez bakarrik periferiatik. Zornotza,
Arratia, Berriz, Apatamonasterio, Oñati edo Gasteiztik
etortzen dira. Eta ez dute aldi batean bakarrik erosten,
beti errepikatzen dute.

AMAIA ASPURU

Gorputzak edertzen
dituzten arropak

Hiru faktore horiek kontuan hartuta, 5 gorputz forma desberdindu daitezke; trian-
gelua, alderantzizko triangelua, obalatua, laukizuzena eta harea-erlojua. Gaur-
koan gorputz formaren arabera zein arropa gelditzen den hoberen erakutsiko
dizugu.

Triangelua. Triangelu forman aldakak gerria eta sorbalda baino askoz
ere zabalagoak dira. Gorputz forma hau harmonizatu ahal izateko, komenigarria
da gorputzaren goiko zatiari bolumena ematen dioten arropak erabiltzea. Adi-

bidez, blusa zabalak ideia ona dira, proportzio handiago baten ilusioa ematen
dutelako. Beste aukera bat mozketa horizontala duten arropak dira. Arropa
hauek zure sorbalda zabaltzen dute. Efektu hori lortzeko, sorbaldakoak ere era-
bili ditzakezu.

Gorputzaren beheko zatia disimulatu nahi baduzu, gonak eta kolore deigarririk
ez duten galtzak erabili. Ez erabili ezta ere legging estuak edo zure gorputzera
eransten diren arropak. Hoberena galtza zabalak janztea da, elefante hanka

Pertsona bakoitzaren gorputz forma desberdina da, ez daude bi gorputz berdin. 
Nahiz eta gorputz guztiak desberdinak izan, hiru gauza hartu behar dira kontuan
zure gorputz forma zein den identifikatzeko: sorbalda, gerri eta aldakaren pro-
portzioak. 

duten galtzak, adibidez. Ez da komenigarria takoi altuko edo orratz formako
oinetakoak erabiltzea. Oinetako estilo horrek zure aldakak zabalagoak di-
relaren sentsazioa emango du.

Alderantzizko triangelua. Izenak esaten duen bezala, triangeluaren
alderantzizkoa da. Kasu honetan zure sorbalda zure aldakak baino zabala-
goak dira. Gorputz forma hau orekatzeko, gorputzaren beheko partean bo-
lumen gehiago ematea eta sorbalda estuagoa izatean datza gakoa. Forma
honetarako komenigarria da galtza zabalak, koloretsuak eta estanpatuekin
janztea. Horrek gorputzaren beheko aldera bideratuko du arreta. Gorpu-
tzaren goiko alderako, gomendagarria da gorputza estilizatuko duen blusak
erabiltzea.

Obalatua.  Gorputz forma honetan zure gerria, aldaka eta sorbalda
baino zabalagoa da, gorputz borobilago baten sentsazioa ematen. Oro-
korrean gorputz forma hau pisu irabazteko erraztasuna duten pertsonek iza-
ten dute. Gorputz forma obalatu batean, gorputzaren erdialdean dagoen
bolumena gutxiagotu behar da . Helburua gerria adieraztea eta silueta lu-
zatzea da. Hau lortzeko, soinekoak izango dira zure lagunik hoberena, batez
ere wrap dress-ak. Inperio mozketa duten soinekoak ere asko erabiltzen
dira gorputz forma honetarako.

Garrantzitsua da baita ere gorputzaren alderik estuena nabarmendu deza-
keten blusak janztea. V forma duten eskoteak ere asko erabiltzen dira. Gerria

estutzeko beste era bat sorbalda handitzea da. Azkenik, cargo motako gal-
tzak, gona zuzenak eta takoi lodiko oinetakoak primeran gelditzen dira oba-
latu forma duten gorputzetan.

Laukizuzena.Aurrekoan bezala, gerria zabala da, baina kasu honetan
proportzioa mantentzendu aldaka eta sorbaldekin. Forma obalatuan bezala,
laukizuzen formako gorputzak gerria nabarmentzea du helburu. Horretarako,
gerrikoak aukera paregabeak dira. A formako gonak eta gerri altuko galtzak
aukera onak dira baita ere. Orokorrean, zeharkako edozein arropa, mozketak
dituzten soinekoak eta kanpai formako arropak ondo gelditzen dira horre-
lako gorputz formarekin.

Harea-erlojua.Gorputz forma honetan, zure aldakak eta sorbaldak
proportzioan daude, eta zabalera berdina dute, gerria aldiz, estuagoa da.
Harmonikoena kontsideratzen den gorputz forma da. Ezaugarri hau apro-
betxatu dezakezu eta soineko estuak jantzi ditzakezu. Edozein arropa ondo
geldituko zaizu, baina batez ere arkatz formako gonak eta aldakaraino iristen
diren jeans-ak primeran geldituko zaizkizu. Buzoak ere oso aukera gomen-
dagarriak dira.

Azkenik, jantzi nahi duzun bezala, baina ez galdu zure esentzia.
Orain badakizu zer jantzi eta zer ez zure gorputz formaren arabera,
baina garrantzitsuena, zuretzako erosoa den arropa janztea da.

Minimalismoa
oinarri

‘Clutch’ poltsak:Enbrage motako poltsen artean joera nagusietako bat minima-
lismoa da. Benetako larruz egindako ‘clutch’ poltsa beltz klasikoak gero eta eza-
gunagoak dira. Poltsa hauek itxura zorrotza eta zehatza sortzeko aproposak dira.
Abantaila handia da edozein jantzi osatu dezaketela eta edozein kolorekin kon-
binatu dezaketela.

Kubo formako poltsak: 2023ko poltsa dotore honek minimalismoaren kanonak
jarraitzen ditu. Zehaztasuna eta sinpletasuna dira poltsa forma honen ezaugarri
nagusiak.

‘Baguette’ formako poltsak: Berritasun hau eguneroko itxurarako osagarri inte-
resgarria izan daiteke. ‘Baguette’ poltsak 2023 denboraldiko arrakasta bihurtzeko
asmoa du.

Kate batez lotutako poltsak: Emakumeen poltsen kategoriako joerak 2023 kate
bateko osagarri gogokoena direla iragarri dute. Berritasun honek ukitu dotore
bat emango dio edozein jantziri.



“Bezeroarekin konfiantzazko 
erlazio bat sortzen saiatzen naiz”

Beitia denda 1943. urtetik irekita dago Ber-
meon, bere sasoian izen bereko familiak ire-
ki zuen, eta azken urteotan, familiako azken
belaunaldiko nire lehengusinak eramaten
zuen, eta orain neuk hartu dut erreleboa.
Bermeon, biztanleriarentzat oso ezaguna
edo erreferentea da denda.

Maletak, poltsak, bidaiatzeko osagarriak, fularrak
eta moda osagarriak saltzen ditugu, egia esan,
denetarik saltzen dugu dendan. Batez ere, Biba
eta Slang markako andrazkoentzako lepoko pol-
tsak dira dendan gehien saltzen ditugun produk-
tuak. Baina, gutxietsi gabe, beste zenbait marka
ere baditugu, eta oso ondo saltzen dira.

Bestalde, betidanik eduki dugu erakusgai den-
dan bidaiatzeko premiazko edo beharrezkoa
den beste produktua, maletak, bai hegazkineko
kabinan zein bodegan eramatekoak, tamaina
guztietakoak, eta hauek ere asko saltzen ditugu.
Batez ere, American Tourister, Samsonite eta Des-
ley markakoak dira gehien eskatzen dizkigute-
nak. Izen edo ospe ona dute, baina ezin ditugu
alde batera utzi gainerako markak, hauetan ere
marka edo aukera asko dago. Edozein arazo ba-
lego, geu arduratzen gara konponbidea tramita-
tu edo bideratzen, beste erara norbera arduratu
beharko litzateke konponketa tramitatzeaz. 

Dendan daukaguna Interneten ere aurki daiteke,
baina argi eduki behar da dendan ematen den
aukera askoz zabalagoa dela, bezeroak produk-
tua begien aurrean daukala, kolorea, materiala, ta-
maina eta beste hainbat ezaugarri bizi-bizian azter
ditzaken.

Dendan aurkitu daitezkeen produktuek denetari-
ko prezioak dituzte, poltsiko guztietarako egoki-
tutakoak ditugu, prezio baxukoak zein esklusibo-
agoak edo garestiagoak saltzen ditugu. Bezero-
en eskuetan legoke produktu hauetan
zenbaterainoko inbertitu nahi duten erabakitzea.

Niretzat, bezeroak oso garrantzitsuak dira. Beti
saiatzen naiz aurpegi atsegina edo alaia jartzen
eta ahal dudan neurrian laguntzen. Bezeroarekin
konfiantzazko erlazioa edo harremana sortzen
saiatzen naiz, bere erosketa prozesua ahalik-eta
atseginena eta egokiena izan dadin. Azken fine-
an, nire lana, bezeroa orientatzea litzateke, hau da,
erosketaren aurrean aholku edo modu zintzo eta
objektiboena erakutsi edo agertzea.

Bezero fidelak ditugu, eta beste herri batzuetatik
ere etortzen dira dendara erostera. Horrez gain,
uste dut garrantzitsua dela herriko dendetan
erostea eta herriko saltokiak suspertzea.

Askatasun bidea, 9 behea
BERMEO

94-688 02 65
tienda322@hotmail.com

MARIA ELENA GARCIA



16 OSAGARRIAK

Aro handien buelta: Aro handiak joera errepikakor bat izan dira
azkeneko urteetan, eta 2023an, inoiz baina indar gehiagorekin
sartu dira. Aroak aukeratzeko orduan zure aurpegiaren forma kon-
tuan eduki behar duzu eta gehien gustatzen zaizkizun belarrita-
koak erosi.

Poltsa minimalistak eta praktikoak: Diseinu xumeak eta erabil-
garriak izango dira udaberri-udako joera nabaria. Poltsa desber-
dinak erabili daitezke egoera desberdinetarako, eta aurrez aipa-
tutako ‘clutch’ poltsak, esaterako, oso gomendagarriak dira egun
berezietarako.

Eguzkitako betaurrekoak: Aurtengo joera forma bitxiko eta ko-
lore deigarriko betaurretakoak dira. Retro itxurako eta biribil for-
mako betaurrekoek ere joera izaten jarraituko dute.

Txapelak:2023ko udaberri-udako osagarririk erabilienak txape-
lak izango dira. Lastozko txapela indarrarekin sartu da, eta nahita-
ezko osagarri bat da udako look-ak osatzeko.

Urrezko belarritakoak eta lepokoak: Osagarriei dagokienez,
urrezko belarritako zein lepokoak asko ikusiko dira 2023an.





Diseinatzaileak oso
pertsona zuhurrak
dira, eta joera berriak
moda izan baino as-
koz lehenago aurkez-
ten dituzte, denboral-

dira egokitzeko. Denboraldi guztiek
moda joera desberdinak dituzte, eta
urtez urte gero eta ohikoagoa da
inoiz pentsatuko ez zenituzkeen bi
arropa batera janztea. Mendiko oine-
takoak amerikanekin janzten dira eta
dantzari oinetakoak galtza zabalekin.  

Denboraldi honetan, kolore biziek protagonismo
berezia izango dute. Tonu mamitsuak izango dira
modan egongo direnak: turkesa, gorri distiratsua,
fuksia koloreak, berdea. Kolore horiek gehiago na-
barmentzeko, itzaliagoak diren koloreekin kontras-
tatuko dira: beltza, marroia, grisa edo beige kolore-
ak kontrasteko kolore egokiak izan daitezke.

Larruzko oinetakoak. Larru artifizialez egindako oi-
netakoak dira, inoiz modaz pasatzen ez direnak. Ta-
koi ertain edo altua izan dezakete, eta okasioaren
arabera, arropa desberdinekin konbinatu daitezke.
Soineko dotore batekin edo traje klasiko batekin
konbinatzeko aproposak dira.

Punta-puntadun oinetakoak. 2022an modaz pasa-
tu ziren oinetakoak ziren, baina 2023an bueltan dau-
de berriro. Oinetako hauek ez dira egunerokoan
janzteko aproposak, baina negozio pertsonek asko
erabiltzen dituzte. Ez dira oinetako erosoenak,  baina
janzten dituen pertsonaren silueta dotoretzen du.

18 OINETAKO JOERAK 

Estilo propio bat 
sortzen

Mozketa eta zulodun zapatak.
Beti egon dira modan oinari arnasa
hartzen uzten dioten oinetakoak,
eta 2023an horrela izaten jarraituko
du. Oinetako mota honek mozketa
eta diseinu mota desberdin asko
ditu. Egunerokoan erabiltzeko
aproposak dira. Udan ebakidurek
garrantzi handiago hartzen dute
beroa dela eta, baina udaberrian
edozein diseinuko oinetakoa da
aproposa.

Plataforma sandaliak. Denboraldi
honetan ez dira oinetakoak baka-
rrik janzten, sandaliak ere ikusten
hasten dira. Plataformako sandaliak
modan jarri ziren 2022an, baina
2023an oraindik horrelako modelo
gehiago ikusiko dira. Ez dira esteti-
koak bakarrik, janzten dituen per-
tsonak altura azpimarratzea lortuko
du. Horrez gain, plataforma estan-
darra duten sandaliak ere oso au-
kera ona izango dira. 

Zapata lauak. Erosotasuna estiloaren aurretik jartzen dutenentzat pentsatuta
dago, baina horrek ez du esan nahi zapata lauak estilotsuak izan ez daitezkeenik.
Sandaliak, dantzari oinetakoak eta mokasinak aukera onak izan daitezke. Zapata
mota hauek edozein pertsonentzako aproposak dira.

Botinak. Boten alterna-
tiba bat dira. Aspalditik
erabili izan diren oine-
takoak dira, eta badiru-
di ez direla inoiz mo-
daz pasatzen. Egune-
rokoan erabili daitezke,
edozein arropekin
konbinatzen dutelako.
Berokiekin, galtza luze-
ekin, gonekin edo jer-
tseekin primeran kon-
binatzen dute. Neska
gazteek orokorrean ta-
koi altuko botinak auke-
ratzen dituzte eta 50 ur-
tetik gorako emaku-
meek, aldiz, takoi ba-
xukoak. Dotoretasuna
izaten lagunduko die-
te.

Kirol oinetakoak. 
Edozein denboraldi-
tan erabiltzeko oineta-
koak dira. Mota eta ko-
lore guztietako snea-

kers-ak erabil daitezke, baina gehien ikusten direnak oinetako zuriak dira. Zuria
erabilera anitzeko kolorea da, eta ez da inoiz modaz pasatuko. Oinetako zuriek
edozein mota eta koloretako arropekin konbinatzen dute. Oinetako erosoak dira,
egunerokoan ibiltzeko erabiltzen direnak.



20 EDERTASUN JOERAK: MAKILLAJEA

2023an, 90eko hamarkadara bueltatuko gara ma-
killajeari dagokionez. Distira eta kolore azidoak
bueltan daude. Naturaltasunaren bilaketa hori
nahiz eta oraindik garrantzitsua izan, bigarren
plano baterantz bultzatzen hasi dira emakume-
ak. 2023an, ederra izateko, aurpegiko osasuna

eta garbiketa zaintzea beharrezkoak izango dira. 

Berry tonua ezpainetan. Ezpainen makillajearen joeran desadostasunak
daude 2023ra begira. Pertsona batzuk naturaltasunaren eta argiaren aldekoak
dira. Hauek, egunerokotasunean distira duten ezpainetakoak janztea propo-
satzen dute edo, bestela, tonu seguruago batera jo: tonu mamitsuak. Edozein
ezpainetako tonu da aukera ona egunerokoan erabiltzeko.

Itzal distiratsuak. Aurrean aipatu bezala, arrakasta handia izango duen efektu
bat distira efektua da, eta begietan era erraz batean erabili daiteke. Hainbat
modu daude begietan distira efektua aplikatzeko, baina modurik errazena
itzal arrunten gainean distira berezi bat aplikatzea da.

‘Grunge’. 90eko hamarkadara bidaiatuko dugu, grunge estiloa bueltan da
2023an. Koloredun makillajea alde batera utzi eta kolore ilunak izango dira
denboraldi honetako joera. Delineatu difuminatuak, ezpainetako ilunak eta
smokey itzalak ikusiko ditugu.

90eko hamarkada
bueltan dator

Naturaltasuna.Berriz ere naturaltasuna izango da
2023ko joerarik garrantzitsuenetakoa makillajeari
dagokionez. Ukitu txikiak egitean datza estilo hau,
baina beti aurpegiaren naturaltasuna bilatuz. Aur-
pegia zaintzeko errutinak geroz eta garrantzi han-
diagoa hartzen joan dira, batez ere naturaltasuna
bilatzen duten pertsonentzat.

Estilo futurista.Estilo hau ez da egunero erabili dai-
tekeen zerbait, egun berezietarako gordeko
dugu. Estilo futurista lortzeko, kolore metalizatuak
erabiliko ditugu. Harribitxiak, ezkata distiratsuak eta
purpurina izango dira protagonistak 2023an.

Koloretea. Koloretea ez da beti izan makillajeko
produkturik gustukoena, baina aurten indarrez sar-
tuko da makillajearen joeran. Koloretea erabiltze-
ko erarik gomendagarriena krema koloreetan oi-
narritzea da eta pixkanaka kolorea difuminatzen jo-
atea, masail gorrixkak izatea lortu arte. 

Busturialdeko MODAGIDA
2023ko maiatza



22 AZALA

Azal gazte eta osasuntsu
bat mantentzeko, garran-
tzitsua da Skin Care erruti-
na on bat jarraitzea. Zuri
hoberen egokitzen zaiz-
kizun produktuak erabili

beharko dituzu. Skin Care errutina egune-
ro egin behar den zerbait da, bestela
emaitza ez da zuk espero duzuna izango.
Hauek dira aurpegiko azala zaintzeko ja-
rraitu beharreko pausoak.

Skin Care errutina



Garbiketa. Pauso hau oinarrizkoena da azal errutina on bat jarraitzeko.
Goizetan eta gauetan garbitu behar da aurpegia, azal motara moldatzen
den produktu batekin. Gogoratu garbiketa pausorik garrantzitsueneta-
koa dela eta ez dela komeni edozein xaboirekin garbitzea. Komeniga-
rria da kalitazteko produktu batean inbertitzea, batez ere aknea edo azal
berezia edo sentikorragoa baduzu.

Esfoliazioa. Hau da gure errutinaren bigarren pausoa. Garbiketa ez be-
zala, esfoliazioa ez da egunero egin behar, gure azala ahuldu egiten da
eta. Gehienez, hilabetean behin egingo dugu, azalari  guztiz lehenera-
tzen uzteko.

Indartu. Pauso hau nahitaezkoa da. Oso garrantzitsua da toniko bat ema-
tea, falta den prozesu guztirako prestatzen baitu gure azala. Produktu ho-
nek azalaren ph-a erregulatzen du eta aurpegia hidratatuta mantentzen
du produktuak berak dituen hezegarri eta antioxidatzaileengatik.

‘Serum’.Tonikoaren ondoren, garrantzitsua daserum-a ematea. Produktu
honek osagai aktiboa asko ditu, xurgapen azkarra du eta azaleko kapa
sakonagoetara iristen da. Ez denez produktu koipetsu bat, serum-a ezarri
ondoren, makilatu egin daiteke. Serum-ak emaitza ikusgarriak lortzen ditu
denbora gutxian.

Begi ingerada. Begi ingerada kasu asko egiten ez diogun produktu bat
da, baina oso garrantzitsua da. Aurpegiko zatirik sentikorrena eta ahulena
tratatzen du.

Hidratazioa.Pauso honetan gure hidratazio krema ezartzeko momentua
iritsi da. Garrantzitsua da gure azalera egokitzen den produktu bat eros-
tea .

Eguzkitako krema. Amaitzeko, eguzkitako krema falta da. Berdin du uda
edo negua izatea, beti erabili beharko genuke. Eguzkitako krema erabil-
tzea beharrezkoa da azala UV eta UVA izpietatik babesteko. Horrez gain,
produktu hau erabiliz, azaleko orbanak eta eguzki izpiek eta erradiazio-
ak eragin ditzaken arazoak saihesten dituzu.

SUSANA ESTETIKA ETXEA
(GERNIKA-LUMO) 25

Megan by Skeyndor

Barrenkale 6
GERNIKA-LUMO

94-625 02 39

Susana Herasek 30 urte baino gehiago da-
ramatza estetikaren munduan. Susana este-
tika etxea zuzentzen du, Gernika-Lumoko
Barrenkale 6. zenbakian. Beti abangoar-
dian, aurpegiko eta azaleko tratamenduak
eskaintzen ditu, beste hainbat zerbitzu eta
produkturekin batera. Orain, Skeyndor
kosmetika markak atera duen Megan by
Skeyndor eskaintzen die bezeroei.

Hiru pausoz osatuta dago Megan 
sistemako tratamendua. 

-Lehen pausoa: Hi-freq. Uretan aberatsak diren
ehunen bibrazioak eragiten ditu, eta horrek la-
rruazalaren barrua berotzea eragiten du. Ondo-

ren, tenperatura igotzean, irrigazioa areagotu
egiten da eta oxigenoa eta mantenugaiak han-
ditu egiten dira ehunetan. Hi-freq-en azkeneko
pausoa birsorkuntza eta drainatzea da. Kolage-
noaren eta elastinaren ekoizpena estimulatzen
duten talka termikoko proteinek efektu birsor-
tzailea eta larruazaleko lifting-a lortzen dute.

-Bigarren eta hirugarren pausoa. Sistemaren bi-
garren eta hirugarren pausoekDermaboost eta
Deep RGB teknikak konbinatzen dituzte. Derma-
boostek Led Active printzipio aktiboen absor-
tzioa handitu eta hobetzen du. Deep RGBk, aldiz,
Dron Kosmetikoa teknologiaz formulatutako Led
Active kontzentratu fotoestimulagarriak aktiba-
tzen ditu. Argi bakoitza maila desberdinetan sar-
tzen da, eta behar bakoitzerako kontzentrazioa-
rekin aplikatzen da.

SUSANA HERAS

Skeyndorrek ikerketa klinikoak egin ditu Meganen era-
ginkortasuna eta azala birsortzeko duen gaitasuna froga-
tzeko. Hauek dira frogatutako onuretako batzuk: 
-%100eko lifting efektua du eta aurpegi eta lepo ingurua
zehatzagoak egiten ditu. 
-%100ean zimurrak murrizten ditu, azal trinkoagoa, zuku-
tsuagoa eta betegarriagoa lortuz.
-%100ean azal argiagoa, uniformeagoa, argitsuagoa eta
detoxifikatuagoa lortzen du. 
-%100ean azal garbiagoa eta uniformeagoa, poro txikia-
goarekin.
-%85ean begietako poltsak leuntzen ditu.
-%92an orbanak leuntzen ditu.

Skeyndorrek bost hamarkadatan 
egindako ikerketen ondorioz 
lortutako ezagutzengatik sortu zen
Megan, birsorkuntza-tratamendu 
dermikoa ohiko aparatologiarekin
egindako aurpegiko eta gorputzeko
birsortze-tratamendu arruntek baino
lau aldiz eraginkortasun handiagoa
duen aparatua. Megan teknologian eta
kosmetikan berrikuntzarik aurrera-
tuena da, ehunik sakonenetatik zelu-
len birsorkuntza aparta lortzen duen
sistema berria. Tri Synergy Tech eta
Hi-Tech Performing Cosmetics fusio-
natzen ditu, inoiz ikusi gabeko emai-
tzak lortuz.



2023an manikura frantsesak
gehien eskatuko den ma-
nikura izaten jarraituko du.
Horrez gain, azkazal deko-
ratuak baina naturalak ere
asko eskatuko dira. Orain

azalduko dizkizugu 2023an manikuran
gehien erabiliko diren koloreak.

Urrea eta zilarra.Kolore metalizatuak dira joera
gaur egun. Hori dela eta, urre eta zilar koloreak
2023an gehien ikusiko diren koloreak izango dira.

Gorria. Gorria kolore atenporal eta klasikoa
izanik, ez da inoiz modaz pasatzen. Hori
dela eta, 2023an kolore garrantzitsu bat
izaten jarraituko du.

Magenta.Arropan 2023ko ko-
lorea izango da eta, dirudie-
nez, azkazaletan ere ho-
rrela izango da.

Marroia. Marroia modan dagoen kolorea da,
edozein kolorekin konbinatzen du. 

Beltza.Kolorea ordezkatzeko aukera aproposa
izan daiteke.

Arrosa.Arrosak indarra izaten jarraitzen du, eta
arropetan bezala, manikuran ere asko ikusiko da.

Laranja. Aurten eramango den koloretako bat da,
batez ere eguraldi ona iristen denean. Kolore la-
ranjak argitasuna ematen dio edozein look-i.

Koloreak, eskura

26 AZKAZALAK





28 ILERAKO JOERAK

Ile mozketa gure ezaugarri per-
tsonalena da, indibidualena.
Emakume batzuek estilo ber-
dina erabiltzen dute urte  lu-
zez, beste batzuei, ordea,
aldaketa gustatzen zaie. 

Gaur egun emakumeek milaka au-
kera dituzte ilea mozterakoan. Ile
luzea, motza, kizkurra edo lisoa
dira aukeratako batzuk. Hemen
erakutsiko dizuegu 2023an mo-
dan egongo diren emakumezko-
en ile joerak.

BOB. Estilo hau da dudarik gabe
emakumezkoaren ile mozketarik do-
toreena, moldakorrena eta gehien
gaztetzen duena. Horrez gain, ele-
gantea da eta edozein ile motarekin
erabili daiteke. Erdi adats bat da beti
sorbaldaren gainetik moztuta doana.
2023rako estilo nagusia da.

Mullet. Ile estilo honek baditu bere aurka
dauden pertsonak ere. 80ko hamarkadan
asko erabili zen estiloa da, eta azkeneko
denboraldietan modan jarri da berriz ere.
Aurreko aldea atzekoa baina motzago uz-
ten da, eta edozein aurpegiri moldatu dai-
teke.

Pixie. Ile mozketa aten-
porala da, beti arra-
kasta izaten duena.
Mantentzeko erra-

zena den estiloa da,
baina horrek ez du

esan nahi bakarrik pixie
estilo mota bat dagoela.

Aukera ugari ditu, eta denak
estilotsuak eta dotoreak. 

Clavicut.Estilo hau ez da ez mo-
tza ez luzea. Ile mozketa hau ezin

hobea da aldaketa handiegirik
egin gabe itxura berri bat bilatu nahi

duten pertsonentzat. Estilo minimalista
batean oinarritzen da, dotorea eta gaur-

kotasunekoa. Orrazteko aukera asko ema-
ten ditu, eta ileko uhinekin primeran geldi-

tzen da.

Garcone. Nahiz eta bere jatorria gizonezkoen
modan egon, ile motzak geroz eta arrakasta han-

diagoa du emakumeen artean. Garcone estiloko
mozketa edozein aupegi motarekin gelditzen da

ondo, baina batez ere aurpegi obalatua duten per-
tsonetan.

Wolf cut. Mullet estiloaren eta adats luzearen artean ko-
katzen da. 70eko eta 80ko hamarkadetan inspiratutako
estiloa da, eta antz handia du rock edo punk estetika-
ko orrazkerekin. Estilo honen helburua da ilean mugi-
mendu eta bolumen sentsazioa sortzea.

Aurkitu
zeure estiloa



Urteak igaro ahala, gizonak geroz eta garrantzi han-
diago ematen joan dira ile mozketari, eta azkene-
ko urteetan hainbat joera desberdin egon
dira. Orain azalduko dizkizugu 2023an joera
izango diren ile mozketak, zeure gustukoena au-
keratu dezazun.

Fade.Gehien erabiltzen den estiloa da, eta urtez urte lehenengoa izaten ja-
rraitzen du. Fade-a goitik beherako degradadu batekin osatzen da. Degra-
datua buruko zein zonatan hasten denaren arabera fade-ak izen desberdin
bat izango du.

Pompadour. Ile mozketarik modernoena da. Estilo honek formaltasun itxu-
ra ematen dio gizonari. Ile mozketa honek buruaren goikaldean bolumena
eta atzeranzko kopeta-ile ondulatua izatea du ezaugarri nabari bezala.

Buzz. Estilo hau pandemia garaian oso ezaguna egin zen, edozein pertso-
nak bakarrik egin dezakeen mozketa bat delako. Militar estiloko ile mozketa
bat da, baina akabera dotoreago batekin. Mozketa praktiko bat bilatzen 

duten gizonetzat bideratuta
dago estilo hau. Trebeak diren

pertsonek ilea tindatu dezakete
lookdesberdin bat izateko.

Mullet. Estilo hau pertsona ausartei zu-
zenduta dago. Ile mozketa honen ezauga-

rri nabariena aurreko eta atzeko parteen ar-
teko luzera erradikala da. Honek retro itxura

ematen dio, 70eko eta 80ko hamarkadetako
moda batean oinarrituta dago eta.

Undercut. Ile mozketa honek deskonexio nabaria du goiko eta beheko
zatien artean. Aldeak eta beheko zatia berdinduta uzten dira eta goiko za-
tia, aldiz, askoz luzeagoa uzten da.

Larru arras.. Zaintza gutxien behar duen ile mozketa da eta praktikoena,
garbitzen oso denbora gutxi igarotzen delako. Ausartentzat bakarrik pen-
tsatuta dago estilo hau, eta ukitu dibertigarri bat eman nahi badiozu, go-
mendagarria da ilea tindatzea.

Laranja olioa:
propietate sendagarriak
eta edertasun errezetak

30 OLIOAK

Beste hainbat oliok bezala, laranja olioak hain-
bat propietate ditu. Kolore hori-laranja eta
usain distiratsuarekin, barietate gozo eta min-
gotsen laranja azalez egina dago, hidrodesti-
lazio metodoa erabiliz. Lortutako konposizioa
etereoa eta koherentzia arinekoa da.

Olio mingotsak ez bezala, olio gozoak ñabardura epela eta usain aberatsa
ditu. Produktu hauen konposizioa oso antzerakoa. Ezberdintasun bakarrak
dira olio mingotsak osagai aktiboen ehuneko handiagoa duela eta irakite
handiko osagai bat duela, kumarinak barne. Horregatik, konposizio mingo-
tsak usain sotilagoa eta kolore laranja ilun nabarmena ditu.

Bi olio moten propietateen aldea hanturaren aurkako eta zauriak sendatze-
ko ekintza mailan datza; konposizio mingotsean nabarmenagoa da hori.
Beraz, erremedio mota hau sarriago erabiltzen da artikulazioak igurtzi eta
konpresa moduan tratatzeko eta aurpegiaren eta gorputzaren gainazale-
ko hainbat lesio sendatzeko. Aromaterapian konposizio gozoa maizago
erabiltzen da, usain atseginagoa delako.




